
اختتامی کلمات
پروفیسر خورشید احمد .
رفقائے عزیز! آج کے اس سیمینار میں ہم زیر بحث موضوع کے سارے پہلوؤں کا احاطہ نہیں کر سکے ۔ البتہ چند بنیادی چیزیں زیر بحث آئی ہیں اور کچھ بڑی اہم معلومات ہمارے سامنے رکھی گئی ہیں، جو ہماری رائے بنانے میں مدد گار ثابت ہوں گی۔ ان شاء اللہ یہ سلسلہ جاری رہے گا۔ اسی موضوع پر دوسری نشست میں کوشش کریں گے کہ ان سیمینارز کی سفارشات متعین شکل میں ہمارے سامنے آسکیں۔ جو مقالے پڑھے گئے ہیں، وہ موضوع کے مختلف پہلوؤں کے سمجھنے کے لئے بذات خود قابل قدر اور مفید کوشش ہیں۔ یوینورسٹیوں کے مسئلے کو پورے تعلیمی نظام کے مسئلے سے الگ کر کے کسی نتیجے پر نہیں پہنچا جا سکتا۔ ظاہر بات ہے کہ اگر نظام تعلیم کی بنیادی اکائیاں ہی کمزور ہوں گی، تو ان پر کسی شاندار تعلیمی نظام کا ڈھانچہ نہیں کھڑا کیا جا سکتا۔ میں ایک مدت سے اس بات پر غور کرتا رہا ہوں کہ جو تعلیمی ڈھانچہ یا نظام کار رے ہاں چل رہا ہے، یعنی پرائمری، سیکنڈری اور ہائر ایجو کیشن وغیرہ ، کیا فی الحقیقت ہمارے ملک کے لئے یہی سب سے مناسب تعلیمی ڈھانچہ ہے؟ خصوصاً اس پہلو کو سامنے رکھتے ہوئے کہ تعلیم ہر شہری کا حق ہے اور دوسری طرف زندگی کے مختلف تقاضے اور مختلف ضروریات ہیں۔ اس حوالے سے کیا، یہ ڈھانچہ ہماری امنگوں کا آئینہ دار ہے؟ جاننا چاہئے کہ علوم میں Specialization کے لئے مغرب نے ایک خاص صنعتی تہذیب کے پس منظر میں یہ نظام بنایا تھا۔ دنیا کے نو آبادیاتی ممالک خواہ ان کی تہذیب و تمدن مختلف تھے ، ان کی سوسائٹی میں افراد کا رول اور محنت کار کی عمر مختلف تھی.

تعلیم : اسلامی تناظر میں (۸)
انہوں نے بھی آنکھیں بند کر کے وہی تعلیمی نظام اختیار کر لیا۔
میں سمجھتا ہوں کہ ہم سب کو کھلے ذھن کے ساتھ ، اس سوال پر بھی غور کرنا چاہئے اور تجویز کرنا چاہئے کہ اس کے متبادل کیا صورتیں ہو سکتی ہیں ؟ مثال کے طور پر کیا کوئی ایسا تعلیمی ڈھانچہ نہیں بن سکتا، جس میں بچے کی تعلیم کا آغاز قرآن پاک سے ہو، کہ جو برسوں سے ہمارا
۔
روایتی طریقہ تعلیم رہا ہے۔ اور اس کے لئے عام طور پر ایک سے دو سال لگا کر تے تھے ۔ مغرب میں پچھلے پندرہ بیس سال کے اندر تعلیم کے آغاز کی کم از کم عمر اب اوپر جارہی ہے۔ پہلے دنیا میں یہ کہا جاتا تھا کہ چار سال کی عمر میں تعلیم شروع ہو جانی چاہئے ۔ لیکن اب مغرب کے اکثر ممالک میں پرائمری تعلیم کے لئے عمر چھ ۶ سال ہے ۔ قبل پرائمری تعلیمی نظام بنانے کے لئے میری نگاہ میں اصل اہمیت معاشرے اور خاندان کو حاصل ہے۔ ہم معاشرے میں خاندان کو محض ایک Parking Place نہیں سمجھتے، بلکہ ہمارے نزدیک خاندان ہی ہماری تہذیب و تمدن کا گہوارہ ہے۔ بچے کو خاندان کے نظام میں جو ابتدائی پرورش، بنیادی تعلیم، اقدار کا اساسی شعور اور Value Orientation ملتا ہے اس کا متبادل کوئی اور ادارہ ہو نہیں سکتا۔ اس کے برعکس مغربی تعلیم میں مدر سے کو گھر اور خاندان کا متبادل تربیتی ادارہ بنانے کی کوشش کی گئی تھی۔ پھر وہ معاشرہ منطقی طور پر اپنی اقدار نقطہ نظر اور ضروریات کے اعتبار سے شاید اسی کا خواہاں بھی تھا. کہ وہاں خاندان ٹوٹ پھوٹ کا شکار تھا اور اخلاقی اقدار کی جگہ بے لگام مادی خواہشات نے لے لی تھی۔
ہم دیکھتے ہیں کہ ہمارے ہاں خاندان کے صحت مند ادارے کی موجودگی کے باوجود قبل پرائمری (Pre-Primary) تعلیم و تربیت کے لئے مختلف دوسرے ناموں سے نرسری کے ادارے بنائے جا رہے ہیں۔ حالانکہ اس بات پر غور و فکر کرنے کی ضرورت ہے۔ جیسا کہ میں نے پہلے کہا کہ ایک ہمارا روایتی طریقہ تعلیم و تربیت تھا ، جب بچہ چار سال کا ہوتا تھا، تو اس وقت اس کی رسم بسم اللہ کی جاتی تھی ، وہ قرآن پڑھنا شروع کرتا تھا۔ میں سمجھتا ہوں کہ وہ اتنا فطری طریقہ تربیت تھا کہ پہلے ڈیڑھ دو سال میں بچہ قرآن پڑھ لیتا تھا، اس کو تھوڑی بہت دینی معلومات حاصل بھی ہو جاتی تھیں۔ پاکیزگی اور طہارت کی تمیز سکھائی جاتی تھی، آداب و اخلاق کے کچھ اصول بتائے جاتے تھے۔ اپنی معاشرت اپنے تمدن اور اپنے کلچر کو وہ نہ صرف محسوس

سیمینار : پاکستان میں جامعات کا کردار
بلکہ جذب کرنے لگتا تھا۔ یہ سارا عمل قبل پرائمری تعلیم " میں ہوتا تھا۔ آپ یہ کہہ سکتے ہیں کہ ہمارے ہاں خاندان کا ادارہ بھی اب ہمارے پسند کرنے یا پسند نہ کرنے کے باوجود سخت
ناخوشگوار تبدیلی کی طرف جا رہا ہے ۔ ہمارا خاندانی نظام جس میں صرف ماں باپ ہی نہیں، بلکہ خاندان کے تمام بزرگ ، بھائی بہن اور ددھیال اور ننھیال تھے ، یہ سب کے سب دراصل تعلیم کا ایک طاقت ور ذریعہ تھے ۔ یعنی ہمارے ہاں تعلیم کے تین مرحلے (Phases) تھے، خاندان ، مدرسہ اور پھر معاشرہ گویا کہ یہ تینوں نئی نسل کو ایک ہی سمت میں لے کر چلتے تھے۔ لیکن اب وہ چیز باقی نہیں رہی۔ تو کیا یہ سوچا جا سکتا ہے کہ ہمارے قومی تعلیمی ڈھانچے میں دور رس تبدیلیاں پیدا کرنے کے لئے ایک ایسا نظام وضع کیا جائے، جس میں تعلیم کی ابتداء خاندان ہی سے ہو، اور ماں اور باپ دونوں کی تعلیم و تربیت اس طرح سے کی جائے کہ وہ محض کمانے کے لائق ہی نہ ہوں بلکہ اپنے پورے خاندان اور آگے بڑھ کر اپنے تہذیب و تمدن ، کے امین بن سکیں۔ اس کے بعد بنیادی تعلیم ہے، جو چھ سے آٹھ سال کی عمر تک کے لئے ہو۔ یہ تعلیم ہر شخص کا حق ہے۔ اور اس ضمن میں ہمارا پرانا تصور یہ تھا کہ فرد کو دین اور اپنی تاریخ کے بارے میں اساسی معلومات فراہم کی جائیں۔ نیز وہ ابتدائی ہنر ، جو ہر شخص کے لئے ضروری ہے یعنی حساب اور جنرل سائنس وغیرہ کی معلومات فراہم کی جائیں۔ مزید یہ کہ اسے کچھ فنی مہارت بھی بہم پہنچائی جائے۔ لیکن پندرہ سال کی عمر میں آکر طالب علم کو موقع دیا جائے کہ وہ اپنے مستقبل کا میدان کار چن سکے ، اسے زراعت میں جانا ہے کاروباری انتظامیات سے وابستہ ہونا ہے یا حساب دانی کو چننا ہے. اس مرحلے پر طالب علم کو یہ فیصلہ کرنے کا موقع دینا چاہئے۔ ہائر ایجو کیشن سے پھر دوسرا سلسلہ شروع ہونا چاہئے۔ دراصل مغربی تصور تعلیم وہاں جمہوریت کے رواج کے بعد کئی تبدیلیوں سے دو چار ہوا ہے اور اس کا اصل محرک مادی ترقی رہا ہے جبکہ اقدار و روایات محض ثانوی درجے میں رہ گئیں۔ وہاں تعلیم سے متعلق تمام بحثوں میں یہ نہیں سوچا گیا کہ زیر تربیت طالب علم کو کن اقدار کا خوگر بنانا ہے۔ اسی باعث ہم یورپ میں بھی دیکھتے ہیں کہ وہ کبھی پولی ٹیکنیک کا نظام لاتے کبھی پیشل لائزڈ سکول کا تصور لاتے ہیں ۔ امریکہ میں ایگریکلچر اسکول، کامرس اسکول، لاء اسکول کا ایک سلسلہ تھا۔ یہ تینوں یونیورسٹی ت

تعلیم : اسلامی تناظر میں (۸)
کیمپس ہٹ کر فنکشنل انداز میں کام کرتے تھے۔ اسی تسلسل میں برطانیہ اور یورپ میں پولی ٹیکنک کا تصور آیا اور پھر وہ بڑھتے بڑھتے پولی ٹیکنیک یو نیور سٹیر بن گئیں۔
میں سمجھتا ہوں کہ اس پہلو سے بھی ہمارے ہاں کچھ غور و فکر ہونا چاہئے ۔ دوسری چیز جس پر ہم نے صبح بھی گفتگو کی ہے، اور میں اسے بہت اہم سمجھتا ہوں ، وہ ہے ذریعہ تعلیم کا
مسئله
میرا خیال ہے کہ اس سلسلہ میں ہمارے ہاں قومی سطحی پر بڑی غیر ذمہ داری سے کام لیا گیا ہے۔ نظام تعلیم کو بگاڑنے، ذہنوں کو غلام رکھنے اور نئی نسل کی حقیقی صلاحیتیوں کو بیدار نہ کرنے میں بہت بڑا دخل اس بات کا ہے کہ ہم نے ذریعہ تعلیم کو نہیں بدلا ۔ اور ذریعہ تعلیم کے ساتھ اس کے بنیادی لوازمات مثلاً نصاب ، کتاب ، استاد اور ماحول بھی ہے، ان میں جوہری تبدیلی لانا تو در کنار ، کوئی قابل ذکر تغیر بھی نہیں لائے۔ اس لئے میرے خیال میں ذریعہ تعلیم، محض ایک ذریعہ تعلیم نہیں، بلکہ حقیقت یہ ہے کہ وہ بڑے دور رس اثرات کے حامل انقلابی اقدام کا پیش خیمہ ہے ۔ ہماری ذہنی صلاحیتوں میں نقالی کا در آنا، محض رٹنا، فکر کو جلا نہ بخش پانا، ندرت کا پیدا نہ ہوا۔ ان تمام امور میں بہت بڑا دخل اس بات کو حاصل ہے کہ ہمارا پورا تعلیمی اپروچ، ذریعہ تعلیم کی وجہ سے اس قدر فرسودہ ہو چکا ہے، جو علم کو شخصیت کا جزو نہیں بناتا، بلکہ کسی طریقے سے اس پر بوجھ کو لاد کر اس لائق بنا دیتا ہے کہ وہ فرد منڈی میں اپنی بری بھلی کچھ قیمت لے سکے۔ میری نظر میں یہ دوسرا بہت بڑا مسئلہ ہے، جس پر سوچ بچار کی ضرورت ہے۔ پھر خالص دینی اور اخلاقی لحاظ سے بھی یہ بہت اہم مسئلہ ہے۔ تیسری چیز وہ ہے جس کی طرف دوسرے سیشن میں گفتگو کی گئی یعنی علوم کی Islamization- حقیقت یہ ہے کہ اس وقت تقریباً سارے ہی علوم خواہ معاشرتی علوم ہوں، یا وہ نیچرل سائنس سے متعلق مضامین ہوں یہ بذات خود کافر نہیں ہیں، مگر یہ تمام کے تمام ایک مخصوص ذہنی کلچر کے غلام ضرور ہیں۔ یہ مضامین انھی امور اور انھی مسائل کو پیدا کرنے کا سبب بنے ہیں کہ جس کی ضرورت اور اہمیت کو بھی ہمارے اہل علم آج Isla mization کی ضرورت کہتے ہیں۔ اس میں نہ صرف تصور (Concept) کو اولیت حاصل ہے، بلکہ ایک ایک شعبہ علم کی تشکیل جدید کا احساس زندہ و غالب ہے۔ علم کی اسی بنیاد

سیمینار : پاکستان میں جامعات کا کردار
اصول اور ڈھانچے (Framework) کو اختیار کر کے جو معلومات حاصل ہوں، ان کو سلیقے اور قاعدے سے سے پورے تخلیقی عمل سے گزارا جائے۔ اصل حقیقت کبری (Ultimate Reality) کے شعور کے ساتھ ساتھ کلچرل، روایت، علم General) (Knowledge اور نظم (Discipline) کے اسلامی حوالوں کا جب تک فہم حاصل نہ کیا جائے، کوئی باشمر نتیجہ نکل نہیں سکتا۔ یہ میرے خیال میں تیسرا بڑا چیلنج ہے۔ جو اس وقت
ہمیں در پیش ہے۔
چوتھی چیز ہمارا یہ ہدف ہے کہ ہمیں قرآن کا انسان مطلوب تیار کرنا ہے ۔ اور شاید اس بات پر کسی بحث کی گنجائش نہیں رہ جاتی کہ تعلیم کا مقصد اور حکمت عملی مل کر ہی انسان سازی کا کام کرتے ہیں۔ اور یہ امر بالکل واضح ہے کہ ایک ہی فطرت پر پیدا ہونے والے دینا بھر کے انسان اپنے نقطہ نظر، طرز فکر اور رویوں کے اعتبار سے بالکل مختلف انسان بن جاتے ہیں۔ مزید یہ کہ انسان سازی محض علم منتقل کر دینے اور مہارت (Skill) فراہم کر دینے کا نام نہیں ہے۔ بلاشبہ ان دونوں کی بھی بہت اہمیت ہے جسے نظر انداز نہیں کیا جا سکتا۔ لیکن تعلیم کا اصل مقصد دراصل انسان تیار کرنا ہے۔ اور کسی نظام کے معیار کا اندازہ اس کے تیار کردہ انسانوں سے ہوتا ہے۔ یہ دیکھا جاتا ہے کہ ان کے ہاں مہذب انسان کسے کہتے ہیں، وہ تعلیم یافتہ انسان کس کو قرار دیتے ہیں۔ میں اس پہلو پر تفصیل سے اس لئے زور دے رہا ہوں کہ اس جوہری حوالے کو نظر انداز کر کے ہم دینا و آخرت دونوں میں ناکام رہیں گے۔ قرآن مجید کا مطالعہ کریں تو اس میں ہمیں فوراً قرآن کا انسان مطلوب مل جاتا ہے جو تصور مومن ہے۔ دراصل یہی اسلام کا Educated-man ہے، اسی کو انسانیت کے لئے ایک Mod el قرار دیا گیا ہے۔ ہمارے پورے تعلیمی نظام کا کام بھی یہی ہے کہ وہ اس انسان مطلوب کو ڈھالے اور تیار کرے ۔ یہ واضح رہے کہ اس عمل کا تقاضا جدید مہارتوں سے رو گردانی ہر گز نہیں۔ بلاشبہ مغرب نے فن و ہنر یعنی سائنس اور ٹیکنالوجی کے میدان علم میں بڑی عظیم کامیابیاں حاصل کی ہیں۔ مگر وہ نسلی برتری سے ہٹ کر انسانیت دوست انسان کو تیار کرنے میں ناکام رہا ہے۔ تو یہ ہمارا چوتھا مسئلہ بڑی اہمیت کا حامل ہے۔ ہمارا پانچواں مسئلہ بھی بڑے بحران کا باعث ہے جو ہمیں ورثے میں ملا ہے اور وہ ہے
۲۶۱


تعلیم : اسلامی تناظر میں (۸)
استاد کا مسئلہ اسلامی تاریخ پر نظر دوڑائیں تو یہ چیز بڑی امتیازی شان کے ساتھ ابھر کے سامنے آتی ہے کہ مسلمانوں کا سارا نظام تعلیم استاد کے محور پر گھومتا ہے۔ اس میں استاد نے تعلیم کو کبھی ذریعہ معاش نہیں سمجھا، مگر معاشرہ اتنا بیدار اور حقیقی معنوں میں انسانیت دوست تھا کہ اس نے استاد کی معاشی ضرورتوں کو بلا مطالبہ اور بلا تکلف پورا کیا۔ اسلام نے استاد کو تہذیبی طور پر اتنا بلند مقام عطا کیا کہ اس کے کام کو کار نبوت کے مرتبے سے سرفراز کیا۔ اور یہ امر کسی سے پوشیدہ نہیں کہ کار نبوت سب سے زیادہ وسیع اور ہمہ گیر کام ہے ۔ حضور اکرم صلی اللہ علیہ وسلم نے فرمایا ” میں معلم بنا کر بھیجا گیا ہوں " ۔ (الحدیث ) ..... گویا کہ نبی کا کام اور معلم کا منصبی فرض دونوں کم و بیش ایک دوسرے کے قریب تر کام ہیں۔ اور نبی صلی اللہ علیہ وسلم نے فرمایا ” میں اپنا اجر صرف اللہ سے لوں گا میں تم سے اجر نہیں چاہتا "
متعین
ان امور سے یہ بات اجاگر ہوتی ہے کہ اسلام نے استاد کا معاشرے میں کیا مقام من کیا ہے۔ اس کے قلبی و فکری محرکات (Motivations) کو کن چیزوں کا پابند بنایا ہے۔ استاد کے طالب علم اور تعلیمی ادارے سے تعلق کو کن بنیادوں پر استوار کیا ہے۔ اسلامی معاشرے میں استاد کبھی تاجر، نیجر یا ساہوکار نہیں پائے گئے۔ میری اس گفت گو سے یہ نتیجہ نہ لا جائے کہ میں استاد کی معاشی ضرورتوں اور تقاضوں سے انکار کر رہا ہوں، البتہ اس بات کو یوں سمجھا جا سکتا ہے کہ استاد کے فکر و عمل کا دائرہ صرف پیسہ نہیں ہونا چاہئے ، مگر اسے بہتر معاشی تحفظات بھی ضرور فراہم کرنے چائیں۔
اعلیٰ تعلیم کے پس منظر میں اس کے فکری، عملی پہلوؤں پر غور ہونا چاہئے۔ اسلامی تہذیب کا مزاج ہے کہ اس کا ہر فرد تعلیم یافتہ ہو، خواندہ ہو، تعلیم محض چند طبقوں کی اجارہ داری بن کر نہ رہ جائے۔ اعلیٰ درس گاہوں میں بھی اسلام کے اسی تصور کو ملحوظ رکھنا ہو
گا۔
گے۔
آج ہم نے ان میں سے چند پہلوؤں پر غور کیا ہے، آئندہ بھی سوچ بچار جاری رکھیں
یہ گفتگو ہے ، باقاعدہ مقالہ نہیں۔
۲۶۲


سیمینار : پاکستان میں جامعات کا کردار
individual with integrated Islamic personality. Integrated Islamic personality refers to realization of 'adl in the individual life, family life, educational career, as well as in the professional fields. The integrated personality does not separate political activism, social work, economic endeavour, intellectual and artistic creativity from deep and through study and understanding of the principles contained in the Qur'an and the Sunnah. It represents a personality which incorporates available knowledge and know-how with the Islamic World view and fabricates viable solution for everyday problems.
The integrated Islamic personality is a result of mutual interaction of several factors including the teachers, the academic administration, the ideological basis of university education, the work condition on campuses, the freedom and support provided to the students in establishing an atmosphere of virtue and truth in the class-room, in the hostel, as well as in the play-field. Absence of such an interaction causes imbalance and inequality leading to conflict, crisis, and all those symptoms which are encountered by us on practically all of our campuses.
To resolve the conflict and to come up with a viable solution for the student-university dilemma is not simple. Since the issue is complex proposed solution has to be systematic and comprehensive. In order to reach a comprehensive solution, forces, such as, educationists, students, educational administrators, Islamic scholars, in other words, various agencies in our society shall have contributed their share. And only after exhaustive analysis of the situation a comprehensive answer may be discovered. Our analysis of the situation and suggestion to develop our educational system around development of a total Human being points out one major reason for prevailing of student unrest and conflict on campuses.
The above three approaches with reference to profile of an educated person indicate a clear direction in which further movement will make such a solution possible and available. Preliminary effort, such as the present analysis will only help in reaching an early solution of the present crisis.
Wa Akhiru Dawanah Anil Hamdulillahi Rabbil 'Alamin.

